
OGETU: Cuntzessione de su bonus ìdricu integrativu, annu 2022 pro is 
impitadores de su servìtziu ìdricu integradu. Aprovatzione graduatòria 
provisòria de is ammìtidos. 

DETERMINATZIONE DE SU RESPONSÀBILE DE SU SERVÌTZIU 
 
 

 

RESPONSÀBILE DE SU SERVÌTZIU Stefano Soro 
 
 
 

RESPONSÀBILE DE SU PROCEDIMENTU Muzzolini Gianna 
 
 
 
 

N° 121 de su 05/06/2023 de su registru de su Servìtziu Amministrativu-Sotziale 
 
 

 

- Atu sena rilevàtzia contàbile X 



                                                 SU RESPONSÀBILE  DE SU SERVÌTZIU 

 
BIDU su Decretu Sindacale n. 7 de su 13.10.2021 relativu a sa nòmina de Responsàbile de su Servìtziu 
Amministrativu- sotziale e a su cunferimentu de is funtziones, cunforma a s'art. 107 D.Lgs. n. 267/2000; 
 
RECONNOTA pro is efetos de is artt. 107 commas 1,2,3 e 109 comma 2 de su D.Lgs. n.267/2000, sa 
cumpetèntzia pròpia pro s'adotzione de su presente àutu determinativu; 
 
BIDU su Decretu Sindacale n. 7 de su 13.10.2021 relativu a sa nòmina de Responsàbile de su Servìtziu 
Amministrativu- sotziale e a su cunferimentu de is funtziones cunforma a s'art. 107 D.Lgs. n. 267/2000; 
 
RECONNOTA pro is efetos is artt. 107 commas 1,2,3 e 109 comma 2 de su D.Lgs. n.267/2000, sa 
cumpetèntzia pròpia pro s'adotzione de su presente àutu determinativu; 
 
BIDA sa deliberatzione de su Comitadu Istitutzionale de Àmbitu de s'Ente de Guvernu de s'Àmbitu de sa 
Sardigna ( EGAS ) n.38 de su 27.11.2020 cun sa cale est istadu aprovadu su regulamentu pro s'atributzione de 
su Bonus sotziale ìdricu integrativu  pro s'annu 2021, comente mesura de amparu in favore de is nùcleos 
familiares dèbiles. 
 
ABETADU chi sa subra numenada mesura est de si cunsiderare agiuntiva respetu a su Bonus sotziale ìdricu 
(dae immoe Bonus Natzionale ) istituidu cun su TIBSI, e costituit unu rimbursu tarifàriu in favore a is gasi 
narados “ impitos dèbiles “ chi currispondent a nùcleos familiares residentes in is Comunos de s'àmbitu de sa 
Sardigna chi sunt in cunditziones sotzio-econòmicas discumbeniosos, dae banda de su gestore ABBANOA 
s.p.a. segundu is modalidades e is critèrios indicados in su  Regulamentu remonadu; 
 
PIGADU ATU chi est istadu istituidu dae EGAS unu fundu de Solidariedade, destinadu a sa realizatzione de 
sa mesura in ogetu, chi importu, torradu a partzire intre is comunos cun is modalidades e is critèrios fissados 
dae su matessi regulamentu, pro su Comunu de Pauli Gerrei est de € 943,42, cuantificadu dae EGAS in manera 
proportzionale a sa populatzione residente a su 1^ Ghennàrgiu 2020 e tentu contu de sa superfìtzie territoriale. 
 
DONADU ATU chi su bandu est istadu publicadu in s'albu pretòriu de s'Ente  in su perìodu dae su 10.02.2023 
a su 25.02.2023 e in su giassu in lìniade s'Ente  su perìodu de su 10.02.2023 a su 30.05.2023; 
 
ATZERTADU chi intro sa data de iscadèntzia sunt lòmpidas n. 12 pregontas, in possessu de is recuisitos 
rechestos; 
 
BIDA sa graduatòria de is chi tenent deretu redatada dae s'Ufìtziu de su Servìtziu Sotziale; 
 
CUNSIDERADU CHI  sa graduatòria provisòria at a dèpere èssere publicada a s'albu pro n. 15 dies de sighidu 
chi intro custu ratu de tempus est possìbile presentare eventuales ricursos; 
 
CHI in ausèntzia de ricursos sa graduatòria at a devènnere definitiva in manera automàtica e s'elencu definitivu 
de is chi tenent deretu at a èssere publicadu a s'Albu Pretòriu de su Comunu; 
 
PIGADU ATU chi colados is tèrmines de publicatzione, su comunu at a tènnere cura de trasmìtere a su 
E.G.A.S. s'elencu de is benefitziàrios de su Bonus Sotziale Ìdricu Integrativu intro su 30 argiolas 2023 segundu 
is formados  e is modalidades prescrìvidos, 



RETENTU netzessàriu providire in mèritu; 
 
 
BIDOS: 
- s'art. 107 de su D.Lgs. 267/00 e cambiamentos sutzessivos; 
- s'Istatutu Comunale; 
- su Regulamentu de contabilidade vigente, 
- su Regulamentu de organizatzione de is Ufìtzios e de is servìtzios vigente; 
 
 
ATESTADU giustu su cumbinadu dispostu dae s'art. 6-bis de sa Lege n.241/90, s'ausèntzia de cunflitos de 
interessu, fintzas potentziale, dae banda de su responsàbile de su protzedimentu e de is titulares de is ufìtzios 
cumpetentes a adotare is parres, is valutatziones tècnicas, is atos endoprotzedimentales e su providimentu 
finale;  
 
Pro is motivos espressados in narrativa e chi si cumprendent richiamados inoghe. 
 
 

DETERMINAT 
1. DE APROVARE sa premissa chi devenit parte integrante e sustantziale de su presente dispositivu; 
2. DE APROVARE pro is motivatziones espostas in premissa sa graduatòria provisòria de is chi tenent 
deretu a su Bonus Sotziale Ìdricu Integrativu 2023 
3. DE DONARE ATU chi eventuales ricursos o osservatziones ant a pòdere èssere presentados intro 15 
dies de sa publicatzione de sa presente graduatòria; 
4. DE PUBLICARE sa presente, in manera unida a sa graduatòria a s'albu pro n. 15 dies. 
 

Su Responsàbile de su Servìtziu 
Stefano Soro 
 
 
 

 
TZERTIFICADU DE PUBLICATZIONE 

 
Si decrarat chi sa presente determinatzione at a èssere posta in s'Albu Pretòriu de su Comunu  pro bìndighi dies de 
sighidu dae sa die 05/06/2023 a su 20/06/2023 segundu e pro is efetos de s'art. 30 – comma 1, de sa L.R. n. 38/1994 e 
ss.mm.ii.. 
 
 
 
 
 
Bidu isceti pro is fines de presa bisione, connoschimentu e cunformidade a is indiritzos e intentos de s'ente segundu 
s'art. 14 de su regulamentu comunale pro s'ordinamentu de is ufìtzios e de is servìtzios. 
 

SU SÌNDIGU 
Stefano Soro 

 
 
 
 
 
 
 

Còpia a usu amministrativu pro sa publicatzione a s'Albu Pretòriu in lìnia 
 



 

 
 
 
 
 


